
Uunga siunnersuut: Ilinniarnertuunngorniartarneq pillugu Inatsisartut inatsisaata allanngortinneqarnera 

pillugu Inatsisartut inatsisaat (Ukiut pingasut sinnerlugit sivisussusilimmik ilinniarfigerusutamut 

akuerisaanissamut ilassutitut piumasaqaatit) 

(Meeqqanut, Inuusuttunut, Ilinniartitaanermut, Kultureqarnermut, Timersornermut Ilageeqarnermullu 

Naalakkersuisoq) 

(Siullermeerneqarnera) 

 

Qujanaq Naalakkersuisut siunnersuummut. 

 

Demokraatini nuannaarutigaarput, uagut inuiaqatigiittut timersornermik piginnaaneqarluartut ukiuni 

sisamani naliginnaasumik pingasuusuni, ilinniarnertuunngorniarnermik ilinniarnissamut 

neqeroorfigisinnaagatsigit, taakku timersortartut pikkorissut sungiusarnertik unammiarnerillu 

ilinniarnertuunngorniarnerminni paarinissaannut piffissaqarniassammata. 

 

Maanakkorluinnaq, timersortartuinnaat, GUX-imi idrætslinje-iittut kisimik taamatut periarfissinneqarput. 

Ilisimanngilarpulli, inuiaqatigiit qanoq ineriartussanersut imaassinnaavormi, siunissami 

pisariaqartinneqalersoq ilinniagassaq ataaseq allallilluunniit aalajangersimasut pilersinneqartariaqalersut 

inuusuttunut ilinniagassani assigiinngitsuni. Taamaattumik silatusaarneruvoq, ugguuna siunnersuutikkut 

qulakkeerneqarpat, timersornikkut ilinniagassanuinnnaq atuutissanngitsoq. 

 

Demokraatit isumaqatigaat, ilinniartussanik tigooqqaaneq ersaarissumik ingerlanneqarpat pingaartuusoq, 

qinnuteqartussat ilisimaariniassammassuk, piumasaqaatit suut piumasaqaataanersut ilinniagariniakkamut 

tigusaanissamut, ukiut pingasut sinnerlugit sivisussuseqartunut soorlu assersuutigalugu timersornermik 

aallaaveqartunut. Taamaaliornikkut qinnuteqartut siusinaarlutik ilisimakannersinnaammassuk, 

tiguneqarnissamut periarfissaqarluarnerlutik. 

 

Siunnersuutip akuerineqarnissaa innersuussutigineqarpoq suliareqqitassanngorlugulu Kultureqarnermut, 

Ilinniartitaanermut, Ilisimatusarnermut Ilageeqarnermullu ataatsimiititaliamut innersuunneqarluni. 

 

 

 


